
procedurama pregleda, kontrole i revizije finansijskih 
izvještaja političkih stranaka. 

Član 8. 
(Centralna izborna komisija BiH) 

(1) Ako Centralna izborna komisija BiH smatra da politički 
subjekti nisu postupili u skladu s odredbama Zakona o 
finansiranju političkih stranaka, odredbama Poglavlja 15. 
Izbornog zakona BiH i ovog pravilnika, prije izricanja 
kazne ili preduzimanja administrativne mjere, nastojat će 
postići da politički subjekti, za koje je ustanovljeno da su 
prekršili odredbe navedenih zakona i ovog pravilnika, 
dobrovoljno postupe i otklone uočene nepravilnosti, ako 
su one otklonjive. 

Član 9. 
(Sankcije i administrativne mjere) 

Ako politički subjekti ne postupe prema odredbama člana 
8. ovog pravilnika, a utvrdi se da je politički subjekt prekršio 
odredbe Poglavlja 15. Izbornog zakona BiH te Služba za 
reviziju utvrdi da je politički subjekt prekršio odredbe 
navedenog zakona i ovog pravilnika, predložit će Centralnoj 
izbornoj komisiji BiH da političkom subjektu izrekne sankciju 
ili preduzme odgovarajuću administrativnu mjeru. 

POGLAVLJE V. NAČIN PRISTUPA JAVNOSTI 
INFORMACIJAMA SADRŽANIM U POSTIZBORNIM 
FINANSIJSKIM IZVJEŠTAJIMA 

Član 10. 
(Troškovi kampanje) 

(1) Centralna izborna komisija BiH na svojoj web stranici 
objavljuje podatke o maksimalno dozvoljenom iznosu 
troškova kampanje u skladu s Izbornim zakonom BiH i 
podatke o troškovima kampanje koji su iskazani u 
postizbornim finansijskim izvještajima političkih 
subjekata. 

(2) Izvodi iz postizbornih finansijskih izvještaja političkih 
subjekata o izvorima finansiranja političkih subjekata i 
troškovima izborne propagande na obrascu 4.2. 
postizbornog finansijskog izvještaja svih političkih 
subjekata koji su učestvovali na izborima, a koji su 
podneseni Centralnoj izbornoj komisiji BiH, objavljuju se 
na web stranici Centralne izborne komisije BiH. 

Član 11. 
(Prestanak primjene) 

Stupanjem na snagu ovog pravilnika prestaje primjena 
Pravilnika o predizbornim i postizbornim finansijskim 
izvještajima političkih subjekata ("Službeni glasnik BiH", broj 
61/06). 

Član 12. 
(Stupanje na snagu i objavljivanje u službenim glasilima) 

Ovaj pravilnik stupa na snagu osmog dana od dana 
objavljivanja u "Službenom glasniku BiH", a objavit će se u 
"Službenim novinama Federacije BiH", "Službenom glasniku 
RS", "Službenom glasniku Brčko distrikta BiH" i web stranici 
Centralne izborne komisije Bosne i Hercegovine. 

URED ZA VETERINARSTVO 
BOSNE I HERCEGOVINE 

1264 
Na temelju članka 9. stavak (2) Pravilnika o načinu 

odobravanja objekata koji se bave uzgojem živih životinja, 
proizvodnjom, preradom, obradom i skladištenjem proizvoda 
životinjskog podrijetla za izvoz na tržište Europske unije 
("Službeni glasnik BiH", broj 102/12) i Privitka II. točka 1.5. 
Protokola o uspostavi komandnog lanca kojim se zadovoljavaju 
uvjeti za izvoz mlijeka i proizvoda od mlijeka podrijetlom iz 
Bosne i Hercegovine u Europsku uniju sukladno članku 4. 
Uredbe 605/2010 potpisanog 17. srpnja 2013. godine, direktor 
Ureda za veterinarstvo Bosne i Hercegovine donosi 

ODLUKU 
O USVAJANJU PLANA SLUŽBENOG UZORKOVANJA 
U MLJEKARAMA ODOBRENIM I KANDIDIRANIM ZA 

IZVOZ U EUROPSKU UNIJU ZA 2013. GODINU I 
PLANA SLUŽBENIH KONTROLA MLIJEKA I 

PROIZVODA OD MLIJEKA ZA IZVOZ U EUROPSKU 
UNIJU ZA 2013. GODINU 

Članak 1. 
(Predmet) 

Ovom se Odlukom usvaja Plan službenog uzorkovanja u 
mljekarama odobrenim i kandidiranim za izvoz u Europsku 
uniju za 2013. godinu i Plan službenih kontrola mlijeka i 
proizvoda od mlijeka za izvoz u Europsku uniju za 2013. 
godinu, koje će provoditi veterinarski inspektori sukladno 
zahtjevima za izvoz na tržište Europske unije. 

Članak 2. 
(Plan službenih kontrola) 

Službena kontrola mlijeka i proizvoda od mlijeka u 2013. 
godini vršit će se prema Planu službenih kontrola mlijeka i 
proizvoda od mlijeka za izvoz u Europsku uniju za 2013. 
godinu koji je u Privitku I. ove Odluke. 

Članak 3. 
(Plan službenog uzorkovanja) 

Službeno uzorkovanje mlijeka i proizvoda od mlijeka u 
2013. godini vršit će se prema Planu službenog uzorkovanja 
mlijeka i proizvoda od mlijeka u 2013. godini koji je u Privitku 
II. ove Odluke. 

Članak 4. 
(Troškovi) 

Troškovi službenog uzorkovanja, slanja uzoraka na 
analizu u veterinarske laboratorije koje obavlja veterinarski 
inspektor, kao i laboratorijskih pretraga koje se odnose na 
ispunjenost zahtjeva Europske unije financirat će se iz 
proračuna Ureda za veterinarstvo BiH. 

Članak 5. 
(Stupanje na snagu) 

Ova Odluka stupa na snagu danom donošenja i objavljuje 
se u "Službenom glasniku BiH". 

